UKIJILINDA,

UNAWALINDA SOKWE

Unapokuwa unajiandaa kusafiri, tembelea zahanati

au daktari aliye karibu na eneo unaloishi.

Utahitaji mambo yafuatayo:

D)

Kipimo cha negativu cha ngozi cha PPD Kifua
Kikuu (TB), au kama umeshapata chanjo ya
Kifua kikuu, utahitaji kuwa na picha ya eksirei
ya kifua inayoonyesha negativu

Chanjo ya hivi karibuni ya matumbwi (mumps),
surua (measles) na rubella, polio (chanjo
iliyouawa tayari, yaani, ugonjwa usio hai), homa
ya matumbo (typhoid), varicella (ikitegemea
historia yako), Hepatitis A&B, pepopunda
(tetanus), dondakoo - ugonjwa wa koo
(diphtheria), ugonjwa wa kukohoa (pertussis),
homa ya mafua (influenza), na magonjwa
yanayohusiana na nimonia na homa ya uti wa

mgongo

Na chanjo zingine za magonjwa mbalimbali
yanayoweza kupatikana eneo utakalotembelea.

(k.m. homa ya manjano - yellow fever)

Magonjwa ya kibinadamu yanaweza kuwaathiri

Kumwona sokwe wa mwituni ni fursa na upendaleo
mkubwa sana. Unapowatembelea wanyama hawa
unaingia eneo lao la kuishi — nyumbani kwao —
mahali ambapo wanakula, wanalala, wanacheza,
wanalelea watoto wao na pia wanapumua hewa ya
hapo. Sokwe na nyani wa aina tofauti tofauti
wamefugwa kwenye vituo vya utafiti na vya utalii,
kwa hiyo wamezoea kwa kadhiri fulani kusogea
karibu na watu. Kwa sababu hiyo, wanafikiri watu
hawatawadhuru. Lakini, hiyo siyo ukweli pande zote.
Tumegundua kwamba kuna magonjwa ya
kibinadamu yanayoshambulia mapafu yamesababisha
vifo vya sokwe waliofugwa eneo la Mahale.
Magonjwa kama hayo yamesababisha matatizo hayo
hayo katika vituo vingine vinavyofuga sokwe. Kwa
watu, dalili hazionekani wazi. Lakini magonjwa
yakiwapata sokwe, yanaweza kuwadhuriu na hata
kuwaua. Hakuna chanjo kuwakinga sokwe. Tafadhali
fuata maelekezo ya kupunguza uwezekano wa sokwe

kupatwa na magonjwa yetu hatari.

MBINU ZA KIAFYA NA USAFI DHIDI YA MAAMBUKIZI YA
MAGONJWA TOKA KWA BINADAMU KWENDA KWA WANYAMA

Mbinu hizi nane za tahadhari za afya na usafi zimekusudiwa kusaidia kupunguza uwezekano wa sokwe

kuambukizwa na magonjwa yetu. Mbinu hizi zitawalinda na si kuwaambukiza sokwe na magonjwa yetu. Mbinu

hizi zitatumiwa pamoja na matakwa na masharti mengine yatakayotolewa na usimamizi wa vituo vya sokwe.

1. GONGA-NGUMI

Mikono yetu huwa na vijidudu. Ni muhimu kunawa mikono
kwa maji na sabuni. Kwa vile sio rahisi kufanya hivyo kwa
kawaida ukiwa safarini, epuka kushikana mikono na watu
unaposalimiana. Tumia mbinu ya GONGA-NGUMI kama njia
mbadala ya kusalimia watu wote utakaokutana nao. Tukiepuka
kushikana mikono na tutakuwa tumepunguza sana mazingira
rahisi ya kuenea kwa wadudu waenezao magonjwa.

2.NGUO TISHU

Licha ya kwamba umeepuka kushikana mikono na watu,
hupaswi kufunika mdomo kwa mkono wako unapokohoa
au kupiga chafya. Kwa sababu ukifanya hivyo, bado
utasambaza vijidudu vyako kila mahali katika eneo la
sokwe unapogusa vitu mbalimbali. Basi mbinu ya NGUO
TISHU ni kutumia shati au koti yako kupokea chafya au
ukikohoa badala ya mkono wako.

3. NAWA MIKONO KWA KAWAIDA

Hata kama unatumia mbinu namba 1 na 2, nawa mikono kwa
kawaida. Si lazima kuwe na uchafu mwingi mkononi. Bado
vijidudu vipo. Nawa mikono kabla na baada ya kupika, kula,
kwenda choo, unapotibu jeraha, unapobadilisha nepi ya
mtoto, unaposhika vifaa vya kazi, unapokohoa, unapopiga
chafya, unapogusa takataka, au unapomgusa mtu au mnyama
mwingine. Nawa kwa maji na sabuni kwa sekunde 20. Kama
hakuna uchafu, tumia dawa ya kunawa bila maji (hand
sanitizer) kwa kawaida.

5. USIGUSE/ USIWALISHE WANYAMA

Wanyama wana vyakula maalumu tayari. Usimguse au
kumlisha chakula mnyama yeyote kama ndege, nyoka, mjusi,
kobe, kenge, sokwe, na kadhalika; vijidudu vinaweza
sambazwa katikati ya wanyama hawa pia.

7. SHUGHULIKIA UCHAFU IFAAVYO

Flashi, chimba, tupa, na ufunike, tumia choo halali
kilichochimbwa chini kutosha kutupa takataka mbalimbali
(k.m. vifuniko vya chakula na tishu).

4. ANDAA CHAKULA KWA UANGALIFU NA USAFI

Maji na chakula inaweza kuwa na vijidudu pia. Osha
matunda na mboga kwa maji safi. Osha na maji ya chupa
na unwe maji ya chupa tu au maji yaliochemshwa kwa
angalau dakika 2 mfululizo. Kumbuka ukiugua (k.m.
kutapika au kuharisha) vijidudu vitaenea na kusambaa
katika eneo la sokwe.

6. USICHANGIE VITU VYAKO VYA BINAFSI

Safisha kitu chotchote utakachochangia na mwingine.
Usipoweza kukisafisha vizuri, usimpe mwingine atumie (k.m.
taulo, mswaki, na kadhalika). Usishiriki chupa ya kunywea maji
pamoja na wengine. Kumbuka, dalili za magonjwa
hazionekani wazi katika wanadamu.

8. UPIMWE NA UPATE CHANJO YA KIFUA KIKUU (TB)

(Ona upande wa nyuma)

